
ਵਰਤਣ ਦਾ ਤਰੀਕਾ

ਤੁਹਾਡਾ ਪਾਂਡਾ ਕੰਪ੍ਰੈਸਰ
ਨੈਬੂਲਾਈਜ਼ਰ, ਕਦਮ-ਦਰ-ਕਦਮ।
ਬਿਜਲੀ ਦੇ ਸਾਕਟ ਨਾਲ ਚੱਲਣ ਵਾਲਾ ਕੰਪ੍ਰੈਸਰ ਨੈਬੂਲਾਈਜ਼ਰ, ਜੋ ਛੋਟੀ ਉਮਰ ਦੇ ਮਰੀਜ਼ਾਂ ਲਈ ਪਿਆਰੇ ਜਿਹੇ
ਪਾਂਡਾ ਦੀ ਸ਼ਕਲ ਵਿੱਚ ਬਣਿਆ ਹੈ। ਪਾਂਡਾ ਨਲੀ ਰਾਹੀਂ  ਦਵਾਈ ਵਾਲੇ  ਕੱਪ ਵਿੱਚ ਹਵਾ ਭੇਜਦਾ ਹੈ। ਕੱਪ ਦਵਾਈ
ਨੂੰ  ਧੁੰਦ ਵਿੱਚ ਬਦਲਦਾ ਹੈ, ਜੋ ਮਾਸਕ ਜਾਂ ਮਾਊਥਪੀਸ ਰਾਹੀਂ  ਸਾਹ ਨਾਲ ਅੰਦਰ ਲਈ ਜਾਂਦੀ ਹੈ।

ਕੋਈ ਸਵਾਲ ਹੈ? ਸੋਮਵਾਰ ਤੋਂ ਸ਼ੁੱਕਰਵਾਰ, ਸਵੇਰੇ 9 ਵਜੇ ਤੋਂ ਸ਼ਾਮ 5 ਵਜੇ ਤੱਕ (ਨਿਊਯਾਰਕ ਸਮਾਂ), (718)
351-3045 ’ਤੇ ਫ਼ੋਨ ਕਰੋ ਜੀ।

ਹੁਣੇ ਸਾਹ ਲੈਣ ਵਿੱਚ ਤਕਲੀਫ਼ ਹੈ? 911 ’ਤੇ ਫ਼ੋਨ ਕਰੋ। ਜੇ ਸਾਹ ਲੈਣਾ ਬਹੁਤ ਔਖਾ ਹੋਵੇ, ਜੇ ਤੁਸੀਂ  ਜਾਂ ਤੁਹਾਡਾ ਬੱਚਾ ਪੂਰੇ ਵਾਕ ਨਹੀਂ  ਬੋਲ ਸਕਦੇ, ਜਾਂ ਜੇ ਬੁੱਲ੍ਹ  ਜਾਂ ਨਹੁੰ
ਨੀਲੇ  ਜਾਂ ਸਲੇਟੀ ਦਿਸਣ, ਤਾਂ 911 ’ਤੇ ਫ਼ੋਨ ਕਰੋ। ਇਲਾਜ ਪੂਰਾ ਹੋਣ ਦੀ ਉਡੀਕ ਨਾ ਕਰੋ।

ਪਹਿਲਾਂ ਦੇਖੋ

ਇਸ ਨੂੰ  ਜੋੜਦੇ ਅਤੇ ਚੱਲਦੇ ਦੇਖੋ।
ਵੀਡੀਓ ਵਿੱਚ ਪਾਂਡਾ ਨੈਬੂਲਾਈਜ਼ਰ ਨੂੰ  ਸ਼ੁਰੂ ਤੋਂ ਅਖ਼ੀਰ ਤੱਕ ਦਿਖਾਇਆ ਗਿਆ ਹੈ। ਹਰ ਕਦਮ ਹੇਠਾਂ ਲਿਖਿਆ ਵੀ ਹੋਇਆ ਹੈ। ਤੁਸੀਂ  ਇਸ ਦੀ ਕਾਪੀ ਆਪਣੇ ਫ਼ੋਨ ’ਤੇ ਰੱਖ
ਸਕਦੇ ਹੋ ਜਾਂ ਪ੍ਰਿੰਟ ਕਰ ਸਕਦੇ ਹੋ।

ਵੀਡੀਓ ਅੰਗਰੇਜ਼ੀ ਵਿੱਚ ਹੈ।

ਵੀਡੀਓ: https://youtu.be/Z3GM08AxESQ

ਡੱਬੇ ਵਿੱਚ ਕੀ ਹੈ

ਦੇਖੋ ਕਿ ਤੁਹਾਡੇ ਕੋਲ ਸਭ ਕੁਝ ਹੈ।

ਉਹ ਡੱਬਾ ਜਿਸ ਵਿੱਚ ਤੁਹਾਡਾ ਨੈਬੂਲਾਈਜ਼ਰ ਆਉਂਦਾ ਹੈ।

ਇਸ ਨੂੰ  ਜਾਣੋ

ਪੁਰਜ਼ੇ।

ਪਾਂਡਾ ਕੰਪ੍ਰੈਸਰ, ਬਿਜਲੀ ਵਾਲੀ ਤਾਰ ਸਮੇਤ

ਦਵਾਈ ਵਾਲਾ ਕੱਪ, ਢੱਕਣ ਸਮੇਤ

ਹਵਾ ਵਾਲੀ ਨਲੀ

ਬੱਚਿਆਂ ਵਾਲਾ ਮਾਸਕ (ਛੋਟਾ) ਅਤੇ ਵੱਡਿਆਂ ਵਾਲਾ ਮਾਸਕ (ਵੱਡਾ)

ਮਾਊਥਪੀਸ

3 ਵਾਧੂ ਹਵਾ ਵਾਲੇ  ਫ਼ਿਲਟਰ

ਹਦਾਇਤਾਂ ਵਾਲੀ ਕਿਤਾਬ (ਮੈਨੂਅਲ)

ਪਿੱਛੇ ਪਾਵਰ ਸਵਿੱਚ: | ਦਾ ਮਤਲਬ ਚਾਲੂ , O ਦਾ ਮਤਲਬ ਬੰਦ1 ਪਿੱਛੇ ਹਵਾ ਦਾ ਨਿਕਾਸ, ਜਿੱਥੇ ਨਲੀ ਜੁੜਦੀ ਹੈ2

tel:7183513045
tel:7183513045


ਪਹਿਲੇ  ਇਲਾਜ ਤੋਂ ਪਹਿਲਾਂ

ਇਸ ਨੂੰ  ਤਿਆਰ ਕਰੋ।

01 ਪਹਿਲਾਂ ਸਭ ਕੁਝ ਧੋਵੋ
ਪਹਿਲੇ  ਇਲਾਜ ਤੋਂ ਪਹਿਲਾਂ, ਦਵਾਈ ਵਾਲਾ ਕੱਪ, ਮਾਸਕ ਅਤੇ
ਮਾਊਥਪੀਸ ਧੋਵੋ ਅਤੇ ਕੀਟਾਣੂ-ਮੁਕਤ ਕਰੋ (ਹੇਠਾਂ “ਸਫ਼ਾਈ” ਦੇਖੋ)। ਜੇ
ਪਾਂਡਾ ਕੁਝ ਸਮੇਂ ਤੋਂ ਸਾਂਭ ਕੇ ਰੱਖਿਆ ਹੋਇਆ ਸੀ, ਤਾਂ ਵੀ ਇਹੀ ਕਰੋ।

02 ਚੰਗੀ ਥਾਂ ਚੁਣੋ
ਪਾਂਡਾ ਨੂੰ  ਕੰਧ ਵਾਲੇ  ਸਾਕਟ ਦੇ ਨੇੜੇ ਇੱਕ ਪੱਧਰੇ, ਟਿਕਵੇਂ ਮੇਜ਼ ਉੱਤੇ ਰੱਖੋ।
ਇਸ ਦੀਆਂ ਹਵਾ ਵਾਲੀਆਂ ਝਿਰੀਆਂ ਨਾ ਢਕੋ: ਇਸ ਨੂੰ  ਕਦੇ ਵੀ ਬਿਸਤਰੇ
ਜਾਂ ਸੋਫ਼ੇ ਉੱਤੇ, ਜਾਂ ਕੰਬਲ ਹੇਠ ਨਾ ਵਰਤੋ। ਪਲੱਗ ਸਿੱਧਾ ਕੰਧ ਵਾਲੇ
ਸਾਕਟ ਵਿੱਚ ਲਗਾਓ, ਐਕਸਟੈਂਸ਼ਨ ਤਾਰ ਵਿੱਚ ਨਹੀਂ ।

03 ਪੁਰਜ਼ੇ ਜਾਂਚੋ
ਪੱਕਾ ਕਰੋ ਕਿ ਕੱਪ, ਨਲੀ ਅਤੇ ਹਵਾ ਵਾਲਾ ਫ਼ਿਲਟਰ ਸਾਫ਼ ਹਨ ਅਤੇ
ਖ਼ਰਾਬ ਨਹੀਂ  ਹਨ। ਇਹ ਵੀ ਦੇਖੋ ਕਿ ਨਲੀ ਵਿੱਚ ਕੋਈ ਵਲ਼ ਨਹੀਂ  ਪਿਆ।

ਹਰ ਇਲਾਜ

ਇਲਾਜ ਕਿਵੇਂ ਦੇਣਾ ਹੈ।

01 ਹੱਥ ਧੋਵੋ
ਸਾਬਣ ਅਤੇ ਪਾਣੀ ਵਰਤੋ। ਕਿਸੇ ਆਰਾਮਦਾਇਕ ਥਾਂ ’ਤੇ ਸਿੱਧੇ ਹੋ ਕੇ
ਬੈਠੋ।

02 ਦਵਾਈ ਪਾਓ
ਦਵਾਈ ਵਾਲੇ  ਕੱਪ ਦਾ ਉੱਪਰਲਾ ਹਿੱਸਾ ਖੋਲ੍ਹੋ । ਤੁਹਾਡੇ ਡਾਕਟਰ ਵੱਲੋਂ
ਲਿਖੀ ਸਾਰੀ ਦਵਾਈ ਨਿਚੋੜ ਕੇ ਪਾਓ। ਕਦੇ ਵੀ 7 ਮਿਲੀਲੀਟਰ ਤੋਂ ਵੱਧ
ਨਾ ਭਰੋ। ਕੱਪ ਨੂੰ  ਕੱਸ ਕੇ ਬੰਦ ਕਰੋ।

03 ਮਾਸਕ ਜਾਂ ਮਾਊਥਪੀਸ ਲਗਾਓ
ਇਸ ਨੂੰ  ਕੱਪ ਦੇ ਉੱਪਰ ਸਿੱਧਾ ਦਬਾ ਕੇ ਲਗਾਓ। ਬੱਚਿਆਂ ਲਈ ਛੋਟਾ
ਮਾਸਕ ਵਰਤੋ, ਨੌਜਵਾਨਾਂ ਅਤੇ ਵੱਡਿਆਂ ਲਈ ਵੱਡਾ ਮਾਸਕ, ਜਾਂ ਫਿਰ
ਮਾਊਥਪੀਸ।

04 ਨਲੀ ਜੋੜੋ
ਨਲੀ ਦਾ ਇੱਕ ਸਿਰਾ ਪਾਂਡਾ ਦੇ ਪਿੱਛੇ ਵਾਲੇ  ਹਵਾ ਦੇ ਨਿਕਾਸ ਉੱਤੇ ਦਬਾ ਕੇ
ਲਗਾਓ। ਕੱਪ ਨੂੰ  ਸਿੱਧਾ ਖੜ੍ਹਾ ਫੜੋ ਅਤੇ ਦੂਜਾ ਸਿਰਾ ਕੱਪ ਦੇ ਹੇਠਾਂ ਦਬਾ ਕੇ
ਲਗਾਓ। ਦੋਵੇਂ ਜੋੜ ਕੱਸੇ ਹੋਏ ਮਹਿਸੂਸ ਹੋਣੇ ਚਾਹੀਦੇ ਹਨ।

05 ਪਲੱਗ ਲਗਾਓ ਅਤੇ ਚਾਲੂ  ਕਰੋ
ਪਾਂਡਾ ਦਾ ਪਲੱਗ ਕੰਧ ਵਾਲੇ  ਸਾਕਟ ਵਿੱਚ ਲਗਾਓ। ਫਿਰ ਪਿੱਛੇ ਵਾਲਾ
ਪਾਵਰ ਸਵਿੱਚ | (ਚਾਲੂ ) ਵੱਲ ਦਬਾਓ। ਤੁਹਾਨੂੰ  ਬਰੀਕ ਧੁੰਦ ਦਿਸਣੀ
ਚਾਹੀਦੀ ਹੈ।

06 ਆਮ ਵਾਂਗ ਸਾਹ ਲਓ
ਸਿੱਧੇ ਹੋ ਕੇ ਬੈਠੋ ਅਤੇ ਕੱਪ ਨੂੰ  ਸਿੱਧਾ ਖੜ੍ਹਾ ਰੱਖੋ। ਇਸ ਨੂੰ  ਕਦੇ ਵੀ ਅੱਧੇ ਤੋਂ
ਵੱਧ ਇੱਕ ਪਾਸੇ ਨਾ ਝੁਕਾਓ। ਮਾਊਥਪੀਸ ਨਾਲ: ਬੁੱਲ੍ਹ  ਇਸ ਦੇ ਦੁਆਲੇ
ਬੰਦ ਕਰੋ, ਅਤੇ ਮੂੰਹ ਰਾਹੀਂ  ਸਾਹ ਅੰਦਰ-ਬਾਹਰ ਕਰੋ। ਮਾਸਕ ਨਾਲ: ਇਸ
ਨੂੰ  ਨੱ ਕ ਅਤੇ ਮੂੰਹ ਉੱਤੇ ਚੰਗੀ ਤਰ੍ਹਾਂ ਕੱਸ ਕੇ ਲਗਾਓ।

07 ਖ਼ਤਮ ਕਰੋ
ਜਦੋਂ ਤੱਕ ਧੁੰਦ ਨਿਕਲਣੀ ਬੰਦ ਨਾ ਹੋ ਜਾਵੇ, ਜਾਰੀ ਰੱਖੋ; ਤੁਹਾਡੇ ਡਾਕਟਰ
ਨੇ ਬਿਲਕੁਲ ਸਹੀ ਮਾਤਰਾ ਲਿਖੀ ਹੈ। ਫਿਰ ਸਵਿੱਚ O (ਬੰਦ) ਵੱਲ
ਦਬਾਓ।

08 ਨਲੀ ਸੁਕਾਓ, ਫਿਰ ਪਲੱਗ ਕੱਢੋ
ਜੇ ਨਲੀ ਦੇ ਅੰਦਰ ਪਾਣੀ ਦੀਆਂ ਬੂੰਦਾਂ ਦਿਸਣ, ਤਾਂ ਕੱਪ ਉਤਾਰ ਦਿਓ, ਪਰ
ਨਲੀ ਪਾਂਡਾ ਨਾਲ ਲੱਗੀ ਰਹਿਣ ਦਿਓ। ਨਲੀ ਨੂੰ  ਹਵਾ ਨਾਲ ਸੁਕਾਉਣ
ਲਈ ਪਾਂਡਾ ਨੂੰ  ਇੱਕ ਮਿੰਟ ਚਾਲੂ  ਕਰੋ। ਫਿਰ ਬੰਦ ਕਰੋ, ਨਲੀ ਨੂੰ  ਉਸ ਦੇ
ਪਲਾਸਟਿਕ ਵਾਲੇ  ਸਿਰਿਆਂ ਤੋਂ ਫੜ ਕੇ ਲਾਹੋ, ਅਤੇ ਪਾਂਡਾ ਦਾ ਪਲੱਗ ਕੱਢ
ਦਿਓ।

ਹਵਾ ਵਾਲਾ ਫ਼ਿਲਟਰ, ਇੱਕ ਛੋਟੇ ਢੱਕਣ ਦੇ ਪਿੱਛੇ; ਵਾਧੂ ਫ਼ਿਲਟਰ ਡੱਬੇ ਵਿੱਚ
ਆਉਂਦੇ ਹਨ

3 ਹਵਾ ਵਾਲੀਆਂ ਝਿਰੀਆਂ, ਜੋ ਮੋਟਰ ਨੂੰ  ਠੰ ਢਾ ਰੱਖਦੀਆਂ ਹਨ: ਇਨ੍ਹਾਂ ਨੂੰ  ਢਕੋ ਨਾ4

ਦਵਾਈ ਵਾਲਾ ਕੱਪ: ਇਸ ਵਿੱਚ 7 ਮਿਲੀਲੀਟਰ ਤੱਕ ਆਉਂਦਾ ਹੈ; ਨਲੀ ਹੇਠਾਂ
ਲੱਗਦੀ ਹੈ, ਅਤੇ ਮਾਸਕ ਜਾਂ ਮਾਊਥਪੀਸ ਉੱਪਰ

5 ਹਵਾ ਵਾਲੀ ਨਲੀ: ਕੋਈ ਵੀ ਸਿਰਾ ਕਿਸੇ ਵੀ ਪਾਸੇ ਲੱਗ ਸਕਦਾ ਹੈ6



ਬੱਚੇ ਨੂੰ  ਇਲਾਜ ਦੇਣਾ
ਪੂਰਾ ਸਮਾਂ ਮਾਸਕ ਨੂੰ  ਚਿਹਰੇ ਨਾਲ ਚੰਗੀ ਤਰ੍ਹਾਂ ਲਾ ਕੇ ਰੱਖੋ। ਜੇ ਮਾਸਕ ਚਿਹਰੇ ਤੋਂ ਥੋੜ੍ਹਾ ਜਿਹਾ ਵੀ ਦੂਰ ਹੋਵੇ, ਤਾਂ ਬਹੁਤ ਸਾਰੀ ਦਵਾਈ ਫੇਫੜਿਆਂ ਤੱਕ ਪਹੁੰਚਣ ਤੋਂ ਪਹਿਲਾਂ ਹੀ
ਬਾਹਰ ਨਿਕਲ ਜਾਂਦੀ ਹੈ। ਰੋਂਦਾ ਬੱਚਾ ਵੀ ਘੱਟ ਦਵਾਈ ਅੰਦਰ ਲੈਂਦਾ ਹੈ। ਇਸ ਲਈ ਸ਼ਾਂਤ ਸਮਾਂ, ਬੱਚੇ ਦਾ ਮਨਪਸੰਦ ਸ਼ੋਅ, ਜਾਂ ਕੋਈ ਕਿਤਾਬ ਸੱਚਮੁੱਚ ਬਹੁਤ ਮਦਦ ਕਰਦੇ ਹਨ।

ਸੁਝਾਅ
ਚੱਲਦੇ ਸਮੇਂ ਪਾਂਡਾ ਗੂੰਜਦਾ ਹੈ ਅਤੇ ਕੰਬਦਾ ਹੈ। ਇਹ ਆਮ ਗੱਲ ਹੈ।

ਇਲਾਜ ਦੌਰਾਨ ਨਲੀ ਨੂੰ  ਨਾ ਮੋੜੋ ਅਤੇ ਨਾ ਹੀ ਦੱਬੋ।

ਹਰ ਇਲਾਜ ਤੋਂ ਬਾਅਦ

ਇਸ ਨੂੰ  ਸਾਫ਼ ਕਰੋ, ਤਾਂ ਜੋ ਅਗਲੀ ਵਾਰ ਲਈ ਤਿਆਰ ਰਹੇ।

01 ਪਹਿਲਾਂ ਪਲੱਗ ਕੱਢੋ
ਸਫ਼ਾਈ ਤੋਂ ਪਹਿਲਾਂ ਹਮੇਸ਼ਾ ਪਾਂਡਾ ਨੂੰ  ਬੰਦ ਕਰੋ ਅਤੇ ਉਸ ਦਾ ਪਲੱਗ ਕੱਢ
ਦਿਓ।

02 ਪੁਰਜ਼ੇ ਵੱਖ ਕਰੋ
ਕੱਪ ਤੋਂ ਨਲੀ ਖਿੱਚ ਕੇ ਲਾਹੋ। ਮਾਸਕ ਜਾਂ ਮਾਊਥਪੀਸ ਉਤਾਰੋ। ਕੱਪ ਖੋਲ੍ਹੋ
ਅਤੇ ਅੰਦਰ ਬਚੀ ਦਵਾਈ ਡੋਲ੍ਹ  ਦਿਓ।

03 ਕੱਪ, ਮਾਸਕ ਅਤੇ ਮਾਊਥਪੀਸ ਧੋਵੋ
ਇਨ੍ਹਾਂ ਨੂੰ  ਕੋਸੇ ਪਾਣੀ ਵਿੱਚ ਥੋੜ੍ਹੇ ਜਿਹੇ ਹਲਕੇ ਭਾਂਡੇ ਧੋਣ ਵਾਲੇ  ਸਾਬਣ
ਨਾਲ ਧੋਵੋ। ਨਲੀ ਨੂੰ  ਨਾ ਧੋਵੋ।

04 ਖੰਗਾਲੋ  ਅਤੇ ਹਵਾ ਵਿੱਚ ਸੁਕਾਓ
ਸਾਫ਼ ਪਾਣੀ ਨਾਲ ਖੰਗਾਲੋ , ਅਤੇ ਸਭ ਕੁਝ ਤੁਰੰਤ ਇੱਕ ਸਾਫ਼ ਤੌਲੀਏ ਉੱਤੇ
ਹਵਾ ਵਿੱਚ ਸੁੱਕਣ ਲਈ ਰੱਖ ਦਿਓ। ਪੁਰਜ਼ਿਆਂ ਨੂੰ  ਕਦੇ ਵੀ ਮਾਈਕ੍ਰੋਵੇਵ
ਵਿੱਚ ਜਾਂ ਹੇਅਰ ਡ੍ਰਾਇਰ ਨਾਲ ਨਾ ਸੁਕਾਓ।

05 ਦਿਨ ਵਿੱਚ ਇੱਕ ਵਾਰ ਕੀਟਾਣੂ-ਮੁਕਤ ਕਰੋ
ਦਿਨ ਦੇ ਆਖ਼ਰੀ ਇਲਾਜ ਤੋਂ ਬਾਅਦ, ਕੱਪ ਅਤੇ ਮਾਊਥਪੀਸ ਨੂੰ  ਕੀਟਾਣੂ-
ਮੁਕਤ ਕਰੋ। ਇਸ ਕੰਮ ਲਈ ਬਣਿਆ ਕੀਟਾਣੂ-ਨਾਸ਼ਕ ਵਰਤੋ ਅਤੇ ਉਸ
ਦੇ ਲੇਬਲ ਮੁਤਾਬਕ ਚੱਲੋ , ਜਾਂ ਇਨ੍ਹਾਂ ਨੂੰ  15 ਮਿੰਟ ਉਬਾਲੋ  (ਮਾਸਕ ਨੂੰ  ਕਦੇ
ਵੀ ਨਾ ਉਬਾਲੋ )। ਸਾਫ਼ ਗਰਮ ਪਾਣੀ ਨਾਲ ਖੰਗਾਲੋ  ਅਤੇ ਹਵਾ ਵਿੱਚ
ਸੁੱਕਣ ਦਿਓ।

06 ਪਾਂਡਾ ਨੂੰ  ਪੂੰਝੋ
ਬਾਹਰਲੇ  ਪਾਸੇ ਨੂੰ  ਨਰਮ, ਸਿੱਲ੍ਹੇ  ਕੱਪੜੇ ਨਾਲ ਪੂੰਝੋ। ਪਾਂਡਾ ਨੂੰ  ਕਦੇ ਵੀ
ਪਾਣੀ ਵਿੱਚ ਨਾ ਪਾਓ, ਅਤੇ ਨਾ ਹੀ ਇਸ ਉੱਤੇ ਪਾਣੀ ਵਗਾਓ।

ਹਵਾ ਵਾਲਾ ਫ਼ਿਲਟਰ
ਫ਼ਿਲਟਰ ਹਰ 60 ਦਿਨਾਂ ਬਾਅਦ ਬਦਲੋ। ਜੇ ਇਹ ਗੰਦਾ ਲੱਗੇ ਜਾਂ ਗਿੱਲਾ ਹੋ ਜਾਵੇ, ਤਾਂ ਪਹਿਲਾਂ ਹੀ ਬਦਲ ਦਿਓ। ਡੱਬੇ ਵਿੱਚ ਤਿੰਨ ਵਾਧੂ ਫ਼ਿਲਟਰ ਆਉਂਦੇ ਹਨ।

ਬਦਲਣ ਦਾ ਤਰੀਕਾ: ਫ਼ਿਲਟਰ ਦਾ ਢੱਕਣ ਖਿੱਚ ਕੇ ਲਾਹੋ। ਪੁਰਾਣਾ ਫ਼ਿਲਟਰ ਟੁੱਥਪਿਕ (ਦੰਦਾਂ ਵਾਲੀ ਤੀਲੀ) ਨਾਲ ਬਾਹਰ ਕੱਢੋ। ਨਵਾਂ ਫ਼ਿਲਟਰ ਅੰਦਰ ਦਬਾਓ (ਕੋਈ ਵੀ ਪਾਸਾ
ਬਾਹਰ ਵੱਲ ਹੋ ਸਕਦਾ ਹੈ)। ਫਿਰ ਢੱਕਣ ਵਾਪਸ ਲਗਾਓ।

ਫ਼ਿਲਟਰ ਨੂੰ  ਕਦੇ ਵੀ ਨਾ ਧੋਵੋ, ਅਤੇ ਪਾਂਡਾ ਨੂੰ  ਕਦੇ ਵੀ ਫ਼ਿਲਟਰ ਤੋਂ ਬਿਨਾਂ ਨਾ ਚਲਾਓ। ਫ਼ਿਲਟਰ ਦੇ ਢੱਕਣ ਨੂੰ  ਕਦੇ-ਕਦੇ ਧੋਵੋ (ਇਸ ਨੂੰ  ਉਬਾਲੋ  ਨਾ), ਅਤੇ ਵਾਪਸ ਲਗਾਉਣ ਤੋਂ
ਪਹਿਲਾਂ ਸੁੱਕਣ ਦਿਓ।

ਸਵਾਲ

ਜਾਣਨ ਵਾਲੀਆਂ ਗੱਲਾਂ।

ਹਾਂ ਜੀ। ਪਾਂਡਾ ਦੇ ਅੰਦਰ ਵਾਲੀ ਮੋਟਰ ਗੂੰਜਦੀ ਅਤੇ ਕੰਬਦੀ ਹੈ, ਅਤੇ ਕੱਪ ਵਿੱਚੋਂ ਹਵਾ ਲੰਘਣ ਵੇਲੇ  ਸ਼ੂੰ-ਸ਼ੂੰ ਦੀ ਆਵਾਜ਼ ਆਉਂਦੀ ਹੈ। ਜੇ ਆਵਾਜ਼ ਅਚਾਨਕ ਵਧ ਜਾਵੇ, ਤਾਂ ਦੇਖੋ ਕਿ ਹਵਾ ਵਾਲੇ
ਫ਼ਿਲਟਰ ਦਾ ਢੱਕਣ ਠੀਕ ਤਰ੍ਹਾਂ ਲੱ ਗਿਆ ਹੈ।

ਕੀ ਇਹ ਆਵਾਜ਼ ਆਮ ਹੈ?

ਕੀ ਇਸ ਵਿੱਚ ਸਾਦਾ ਪਾਣੀ ਪਾਇਆ ਜਾ ਸਕਦਾ ਹੈ?



ਨਹੀਂ । ਸਿਰਫ਼ ਤੁਹਾਡੇ ਡਾਕਟਰ ਵੱਲੋਂ  ਲਿਖੀ ਦਵਾਈ ਹੀ ਵਰਤੋ, ਅਤੇ ਹਰ ਵਾਰ ਤਾਜ਼ੀ ਦਵਾਈ ਪਾਓ।

ਹਾਂ ਜੀ। ਜਦੋਂ ਤੱਕ ਧੁੰਦ ਨਿਕਲਣੀ ਬੰਦ ਨਾ ਹੋ ਜਾਵੇ, ਜਾਰੀ ਰੱਖੋ। ਕੱਪ ਵਿੱਚ ਕੁਝ ਬੂੰਦਾਂ ਬਚ ਜਾਣੀਆਂ ਆਮ ਗੱਲ ਹੈ; ਬਾਅਦ ਵਿੱਚ ਉਨ੍ਹਾਂ ਨੂੰ  ਡੋਲ੍ਹ  ਦਿਓ।

ਕੱਪ ਉਤਾਰ ਦਿਓ, ਪਰ ਨਲੀ ਪਾਂਡਾ ਨਾਲ ਲੱਗੀ ਰਹਿਣ ਦਿਓ। ਨਲੀ ਨੂੰ  ਹਵਾ ਨਾਲ ਸੁਕਾਉਣ ਲਈ ਪਾਂਡਾ ਨੂੰ  ਇੱਕ ਮਿੰਟ ਚਾਲੂ  ਕਰੋ। ਨਲੀ ਨੂੰ  ਕਦੇ ਵੀ ਸਿੱਲ੍ਹੀ  ਹਾਲਤ ਵਿੱਚ ਸਾਂਭ ਕੇ ਨਾ
ਰੱਖੋ।

ਹਰ 60 ਦਿਨਾਂ ਬਾਅਦ, ਜਾਂ ਜੇ ਇਹ ਗੰਦਾ ਲੱਗੇ ਜਾਂ ਗਿੱਲਾ ਹੋ ਜਾਵੇ ਤਾਂ ਉਸ ਤੋਂ ਪਹਿਲਾਂ। ਡੱਬੇ ਵਿੱਚ ਤਿੰਨ ਵਾਧੂ ਫ਼ਿਲਟਰ ਆਉਂਦੇ ਹਨ, ਅਤੇ ਅਸੀਂ  ਹੋਰ ਵੀ ਭੇਜ ਸਕਦੇ ਹਾਂ।

ਹਰ ਵਿਅਕਤੀ ਨੂੰ  ਆਪਣਾ ਮਾਸਕ ਜਾਂ ਮਾਊਥਪੀਸ ਚਾਹੀਦਾ ਹੈ। ਕਿਸੇ ਹੋਰ ਦੇ ਵਰਤਣ ਤੋਂ ਪਹਿਲਾਂ ਕੱਪ ਨੂੰ  ਸਾਫ਼ ਅਤੇ ਕੀਟਾਣੂ-ਮੁਕਤ ਕਰੋ।

ਕੀ ਪੂਰੀ ਖ਼ੁਰਾਕ ਵਰਤਣੀ ਚਾਹੀਦੀ ਹੈ?

ਨਲੀ ਵਿੱਚ ਪਾਣੀ ਹੈ। ਕੀ ਕਰੀਏ?

ਹਵਾ ਵਾਲਾ ਫ਼ਿਲਟਰ ਕਿੰਨੇ ਸਮੇਂ ਬਾਅਦ ਬਦਲਣਾ ਚਾਹੀਦਾ ਹੈ?

ਕੀ ਦੋ ਜਣੇ ਇੱਕੋ ਪਾਂਡਾ ਵਰਤ ਸਕਦੇ ਹਨ?



ਮੁਸ਼ਕਲਾਂ ਦਾ ਹੱਲ

ਜੇ ਕੁਝ ਕੰਮ ਨਹੀਂ  ਕਰ ਰਿਹਾ।

ਦੇਖੋ ਕਿ ਪਲੱਗ ਕੰਧ ਵਾਲੇ  ਸਾਕਟ ਵਿੱਚ ਪੂਰਾ ਅੰਦਰ ਤੱਕ ਲੱ ਗਿਆ ਹੈ।

ਪਲੱਗ ਕੱਢ ਕੇ ਦੁਬਾਰਾ ਲਗਾਓ, ਜਾਂ ਕੋਈ ਹੋਰ ਸਾਕਟ ਵਰਤ ਕੇ ਦੇਖੋ।

ਦੇਖੋ ਕਿ ਕੱਪ ਵਿੱਚ ਦਵਾਈ ਹੈ, ਅਤੇ 7 ਮਿਲੀਲੀਟਰ ਤੋਂ ਵੱਧ ਨਹੀਂ  ਹੈ।

ਪੱਕਾ ਕਰੋ ਕਿ ਕੱਪ ਦੇ ਸਾਰੇ ਹਿੱਸੇ ਠੀਕ ਤਰ੍ਹਾਂ ਜੋੜੇ ਗਏ ਹਨ, ਅੰਦਰ ਵਾਲੇ  ਛੋਟੇ ਕੋਨ ਸਮੇਤ।

ਕੱਪ ਨੂੰ  ਸਿੱਧਾ ਖੜ੍ਹਾ ਰੱਖੋ, ਅੱਧੇ ਤੋਂ ਵੱਧ ਇੱਕ ਪਾਸੇ ਝੁਕਿਆ ਨਹੀਂ ।

ਦੇਖੋ ਕਿ ਨਲੀ ਦੇ ਦੋਵੇਂ ਸਿਰੇ ਕੱਸ ਕੇ ਲੱਗੇ ਹਨ, ਅਤੇ ਨਲੀ ਵਿੱਚ ਕੋਈ ਵਲ਼ ਜਾਂ ਰੁਕਾਵਟ
ਨਹੀਂ  ਹੈ।

ਹਵਾ ਵਾਲਾ ਫ਼ਿਲਟਰ ਜਾਂਚੋ, ਅਤੇ ਜੇ ਗੰਦਾ ਹੈ ਤਾਂ ਬਦਲੋ।

ਪੱਕਾ ਕਰੋ ਕਿ ਹਵਾ ਵਾਲੇ  ਫ਼ਿਲਟਰ ਦਾ ਢੱਕਣ ਠੀਕ ਤਰ੍ਹਾਂ ਕਲਿੱਕ ਕਰਕੇ ਲੱ ਗਿਆ ਹੈ।

ਇਸ ਨੂੰ  ਬੰਦ ਕਰੋ, ਪਲੱਗ ਕੱਢੋ, ਅਤੇ ਠੰ ਢਾ ਹੋਣ ਦਿਓ।

ਪੱਕਾ ਕਰੋ ਕਿ ਹਵਾ ਵਾਲੀਆਂ ਝਿਰੀਆਂ ਉੱਤੇ ਕੁਝ ਨਹੀਂ  ਪਿਆ।

ਪਾਂਡਾ ਨੂੰ  ਖੋਲ੍ਹ ਣ ਜਾਂ ਠੀਕ ਕਰਨ ਦੀ ਕੋਸ਼ਿਸ਼ ਨਾ ਕਰੋ; ਇਸ ਦੇ ਅੰਦਰ ਕੋਈ ਵੀ ਪੁਰਜ਼ਾ
ਅਜਿਹਾ ਨਹੀਂ  ਜੋ ਤੁਸੀਂ  ਆਪ ਠੀਕ ਕਰ ਸਕੋ। ਸਾਨੂੰ  ਫ਼ੋਨ ਕਰੋ, ਅਸੀਂ  ਮਦਦ ਕਰਾਂਗੇ।

ਤਕਨੀਕੀ ਵੇਰਵੇ

ਬਿਜਲੀ ਆਮ ਕੰਧ ਵਾਲਾ ਸਾਕਟ, 110 V, 60 Hz

ਦਵਾਈ ਵਾਲਾ ਕੱਪ 7 ਮਿਲੀਲੀਟਰ ਤੱਕ

ਧੁੰਦ ਬਣਨ ਦੀ ਰਫ਼ਤਾਰ ਘੱਟੋ-ਘੱਟ 0.2 ਮਿਲੀਲੀਟਰ ਪ੍ਰਤੀ ਮਿੰਟ

ਕੱਪ ਵਿੱਚ ਬਚਦੀ ਦਵਾਈ 0.7 ਮਿਲੀਲੀਟਰ ਜਾਂ ਇਸ ਤੋਂ ਘੱਟ

ਆਵਾਜ਼ 65 dB ਜਾਂ ਇਸ ਤੋਂ ਘੱਟ

ਹਵਾ ਵਾਲਾ ਫ਼ਿਲਟਰ ਹਰ 60 ਦਿਨਾਂ ਬਾਅਦ ਬਦਲੋ

ਵਰਤਣ ਦਾ ਤਾਪਮਾਨ 5 °C ਤੋਂ 40 °C ਤੱਕ (41 °F ਤੋਂ 104 °F)

ਸੁਰੱਖਿਆ ਪਹਿਲਾਂ
ਸਿਰਫ਼ ਉਹੀ ਦਵਾਈ ਅਤੇ ਖ਼ੁਰਾਕ ਵਰਤੋ ਜੋ ਤੁਹਾਡੇ ਡਾਕਟਰ ਨੇ
ਲਿਖੀ ਹੈ। ਡਾਕਟਰ ਨੂੰ  ਪੁੱਛੇ ਬਿਨਾਂ ਨਾ ਖ਼ੁਰਾਕ ਬਦਲੋ , ਅਤੇ ਨਾ ਹੀ
ਇਹ ਬਦਲੋ  ਕਿ ਤੁਸੀਂ  ਇਸ ਨੂੰ  ਕਿੰਨੀ ਵਾਰ ਵਰਤਦੇ ਹੋ।

ਪੂਰੇ ਇਲਾਜ ਦੌਰਾਨ ਬੱਚਿਆਂ ਦੇ ਕੋਲ ਰਹੋ। ਜਦੋਂ ਨੈਬੂਲਾਈਜ਼ਰ
ਵਰਤੋਂ ਵਿੱਚ ਨਾ ਹੋਵੇ, ਤਾਂ ਛੋਟੇ ਪੁਰਜ਼ੇ ਅਤੇ ਤਾਰਾਂ ਬੱਚਿਆਂ ਤੋਂ ਦੂਰ
ਰੱਖੋ।

ਹਰ ਵਿਅਕਤੀ ਦਾ ਆਪਣਾ ਮਾਸਕ ਜਾਂ ਮਾਊਥਪੀਸ ਹੋਣਾ ਚਾਹੀਦਾ
ਹੈ। ਇਹ ਕਿਸੇ ਨਾਲ ਸਾਂਝੇ ਨਾ ਕਰੋ।

ਹਰ ਇਲਾਜ ਤੋਂ ਬਾਅਦ ਕੱਪ ਵਿੱਚ ਬਚੀ ਦਵਾਈ ਡੋਲ੍ਹ  ਦਿਓ। ਇਸ
ਨੂੰ  ਅਗਲੀ ਵਾਰ ਲਈ ਨਾ ਰੱਖੋ।

ਜੇ ਇਲਾਜ ਤੋਂ ਬਾਅਦ ਸਾਹ ਵਿੱਚ ਸੁਧਾਰ ਨਾ ਹੋਵੇ, ਜਾਂ ਸਾਹ ਹੋਰ
ਔਖਾ ਹੋ ਜਾਵੇ, ਤਾਂ ਆਪਣੇ ਡਾਕਟਰ ਨੂੰ  ਫ਼ੋਨ ਕਰੋ। ਐਮਰਜੈਂਸੀ ਵਿੱਚ
911 ’ਤੇ ਫ਼ੋਨ ਕਰੋ।

ਗਿੱਲੇ  ਹੱਥਾਂ ਨਾਲ ਪਾਂਡਾ ਦਾ ਪਲੱਗ ਕਦੇ ਵੀ ਨਾ ਲਗਾਓ ਅਤੇ ਨਾ
ਕੱਢੋ। ਪਾਂਡਾ ਅਤੇ ਉਸ ਦੀ ਤਾਰ ਨੂੰ  ਪਾਣੀ ਤੋਂ ਦੂਰ ਰੱਖੋ, ਅਤੇ ਇਸ ਨੂੰ
ਬਾਥਰੂਮ ਵਿੱਚ ਨਾ ਵਰਤੋ।

ਚੱਲਦੇ ਸਮੇਂ ਹਵਾ ਵਾਲੀਆਂ ਝਿਰੀਆਂ ਨਾ ਢਕੋ। ਪਲੱਗ ਸਿੱਧਾ ਕੰਧ
ਵਾਲੇ  ਸਾਕਟ ਵਿੱਚ ਲਗਾਓ, ਐਕਸਟੈਂਸ਼ਨ ਤਾਰ ਵਿੱਚ ਨਹੀਂ । ਹਰ
ਵਰਤੋਂ ਤੋਂ ਬਾਅਦ ਪਲੱਗ ਕੱਢ ਦਿਓ।

ਇਸ ਨੂੰ  ਅੱਗ ਫੜਨ ਵਾਲੀ ਗੈਸ ਦੇ ਨੇੜੇ ਨਾ ਵਰਤੋ।

ਤੁ ਹਾਡੇ  ਨੈਬੂਲਾਈਜ਼ਰ ਬਾਰੇ

ਕੰਪ੍ਰੈਸਰ ਨੈਬੂਲਾਈਜ਼ਰ (ਪਾਂਡਾ)

ਛੋਟੀ ਉਮਰ ਦੇ ਮਰੀਜ਼ਾਂ ਲਈ ਬਣਿਆ
ਛੋਟੀ ਉਮਰ ਦੇ ਮਰੀਜ਼ਾਂ ਲਈ ਕਾਰਟੂਨ-ਕਿਰਦਾਰ
ਦੀ ਸ਼ਕਲ ਵਾਲਾ ਕੰਪ੍ਰੈਸਰ ਨੈਬੂਲਾਈਜ਼ਰ।

ਕੰਧ ਵਾਲੇ  ਸਾਕਟ ਨਾਲ ਚੱਲਦਾ ਹੈ ਵਾਧੂ ਫ਼ਿਲਟਰ ਨਾਲ ਆਉਂਦੇ ਹਨ
ਡੱਬੇ ਵਿੱਚ ਬਦਲਣ ਲਈ ਤਿੰਨ ਹਵਾ ਵਾਲੇ  ਫ਼ਿਲਟਰ
ਆਉਂਦੇ ਹਨ।

ਸਵਿੱਚ ਦਬਾਉਣ ’ਤੇ ਕੁਝ ਨਹੀਂ  ਹੁੰਦਾ

ਧੁੰਦ ਨਹੀਂ  ਨਿਕਲਦੀ, ਜਾਂ ਬਹੁਤ ਘੱਟ ਨਿਕਲਦੀ ਹੈ

ਇਹ ਆਮ ਨਾਲੋਂ  ਜ਼ਿਆਦਾ ਆਵਾਜ਼ ਕਰਦਾ ਹੈ

ਇਹ ਬਹੁਤ ਗਰਮ ਲੱਗਦਾ ਹੈ

ਫਿਰ ਵੀ ਕੰਮ ਨਹੀਂ  ਕਰ ਰਿਹਾ?



ਇਹ ਆਮ ਕੰਧ ਵਾਲੇ  ਸਾਕਟ ਤੋਂ ਚੱਲਦਾ ਹੈ, ਇਸ
ਲਈ ਘਰ ਵਿੱਚ ਹਰ ਇਲਾਜ ਲਈ ਤਿਆਰ ਰਹਿੰਦਾ
ਹੈ।

ਪੂਰੇ ਸਮਾਨ ਨਾਲ ਆਉਂਦਾ ਹੈ
ਹਦਾਇਤਾਂ ਅਤੇ ਸਹਾਇਕ ਸਮਾਨ ਸਮੇਤ ਦੁਕਾਨ
ਵਾਲੇ  ਡੱਬੇ ਵਿੱਚ ਆਉਂਦਾ ਹੈ। ਸਾਡੀ ਟੀਮ ਇਸ ਨੂੰ
ਪਹੁੰਚਾਉਂ ਦੀ ਹੈ ਅਤੇ ਤਿਆਰ ਕਰਕੇ ਦਿੰਦੀ ਹੈ।

ਬਣਾਉਣ ਵਾਲੇ : US Brace & Limb Co. (USBL)।

ਅਸੀਂ  ਮਦਦ ਲਈ ਹਾਜ਼ਰ ਹਾਂ

ਅਜੇ ਵੀ ਕੋਈ ਸਵਾਲ ਹੈ? ਸਾਨੂੰ  ਫ਼ੋਨ ਕਰੋ।
ਸਾਡਾ ਸਮਾਂ: ਸੋਮਵਾਰ ਤੋਂ ਸ਼ੁੱਕਰਵਾਰ, ਸਵੇਰੇ 9 ਵਜੇ ਤੋਂ ਸ਼ਾਮ 5 ਵਜੇ ਤੱਕ (ਨਿਊਯਾਰਕ ਸਮਾਂ)। ਬਦਲਣ ਲਈ ਪੁਰਜ਼ੇ ਵੀ ਮਿਲਦੇ ਹਨ: ਦੋ ਆਕਾਰਾਂ ਦੇ ਮਾਸਕ,
ਮਾਊਥਪੀਸ, ਨਲੀਆਂ, ਅਤੇ ਸਾਡੇ ਵੱਲੋਂ  ਦਿੱਤੇ ਨੈਬੂਲਾਈਜ਼ਰਾਂ ਲਈ ਫ਼ਿਲਟਰ। ਸਾਨੂੰ  ਫ਼ੋਨ ਕਰਕੇ ਆਪਣਾ ਨਾਮ ਅਤੇ ਲੋੜੀਂ ਦੀ ਚੀਜ਼ ਦੱਸੋ। ਅਸੀਂ  ਦੇਖਾਂਗੇ ਕਿ
ਤੁਹਾਡਾ ਬੀਮਾ ਇਸ ਨੂੰ  ਕਵਰ ਕਰਦਾ ਹੈ ਜਾਂ ਨਹੀਂ , ਅਤੇ ਚੀਜ਼ ਤੁਹਾਨੂੰ  ਭੇਜ ਦੇਵਾਂਗੇ।

ਸਾਡੇ ਸਮੇਂ ਤੋਂ ਬਾਅਦ, ਦਵਾਈ ਬਾਰੇ ਸਵਾਲਾਂ ਲਈ ਆਪਣੇ ਡਾਕਟਰ ਜਾਂ ਫਾਰਮਾਸਿਸਟ ਨੂੰ  ਫ਼ੋਨ ਕਰੋ। ਸਾਹ ਲੈਣ ਵਿੱਚ ਤਕਲੀਫ਼ ਹੋਵੇ, ਤਾਂ 911 ’ਤੇ ਫ਼ੋਨ ਕਰੋ।

ਇਹ ਗਾਈਡ ਆਨਲਾਈਨ: wellness-supplies.com/how-to-use/compressor-nebulizer-panda/pa

